
Prishtinë, 28.12.2023 
              Kodi i ZRRE‐së: V_1812_2023 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Dëshmitë e paraqitura nga palët; dhe 

− Vendimi i DMK-së të ZRRE‐së: ZRRE/DMK_R_2472_12_23 i dt.06.12.2023; 

 

në seancën e mbajtur më datë 28.12.2023 nxori këtë: 

V E N D I M 

I. REFUZOHET ankesa e konsumatorit K.Ç, “Biz Market” SH.P.K (parashtruesi ankesës Av.F.B) nga 
Komuna e Pejës si në arsyet e paraqitura në arsyetimin e këtij vendimi  

 
 A r s y e t i m 

Konsumatori në ankesën e tij drejtuar DMK-së në ZRRE me datë 04.07.2023 ka apeluar përgjigjen e 
KESCO-s – Divizioni i Furnizimit – Departamenti për Konsumatorë të datës 08.06.2023 lidhur me 
kontestimin e faturave nga periudha nëntor 2022 e tutje, për shkak të dyshimit ne matjen, leximin dhe 
faturimin jo te saktë me njehsorin elektrik nr. 50882857. 

 

Me datë 16.05.2023 konsumatori ka parashtruar ankesë në Departamentin për Konsumator në KESCO 

duke kundërshtuar faturimin nga periudha nëntor 2022 e tutje, për shkak të dyshimit ne matjen, 

leximin dhe faturimin jo te saktë me njehsorin elektrik nr. 50882857. 

Provë: Ankesa e konsumatorit datë 16.05.2023 

Me datë 08.06.2023 Departamenti për Konsumator në KESCO i është përgjigjur konsumatorit duke e 

refuzuar ankesën e tij bazuar ne leximet e rregullta mujore përmes AMR ku vërehet se matjet kanë 

funksionuar ne rregull dhe se janë regjistruar parametrat teknik sipas vlerave te konsumit te 

konsumatorit.   

Provë: Përgjigja e KESCO-s e datës 08.06.2023 

 

Me datë 04.07.2023 konsumatori ka parashtruar ankesë në DMK të ZRRE-së duke kundërshtuar 

përgjigjën e lëshuar nga KESCO si dhe ka kundërshtuar faturimin  e energjisë elektrike nga periudha 

nëntor e tutje për shkak të dyshimit ne matjen, leximin dhe faturimin jo te saktë me njehsorin elektrik 

nr. 50882857.        

Provë: Ankesa e konsumatorit në DMK të ZRRE-së  datë 04.07.2023 

Bordi i ZRRE, duke analizuar të gjitha dëshmitë e paraqitura nga ana e konsumatorit dhe KESCO-S, ka 
vërejtur se:  

Me datë 16.05.2023 konsumatori ka parashtruar ankesë në Departamentin për Konsumator në KESCO 
duke kundërshtuar faturimin nga periudha nëntor 2022 e tutje, për shkak të dyshimit ne matjen, 
leximin dhe faturimin jo te saktë me njehsorin elektrik nr. 50882857. Me datë 08.06.2023 
Departamenti për Konsumator në KESCO i është përgjigjur konsumatorit duke e refuzuar ankesën e tij 
bazuar ne leximet e rregullta mujore përmes AMR ku vërehet se matjet kanë funksionuar ne rregull 
dhe se janë regjistruar parametrat teknik sipas vlerave te konsumit te konsumatorit.                                 
                                  
Bazuar ne dokumentacionin e ofruar nga konsumatori vërtetohet se me datë 08.06.2023 punëtorët e 
autorizuar të KEDS-it per pranimin e grupeve matëse kanë larguar nga matja GM nr. 50882857 me 
gjendje të njehsorit elektrik aktiv TL=17680.542 kWh dhe TU=5744.650 kWh  dhe gjendja e njehsorit 
reaktiv TL=9175.231 kVAr dhe TU=698.344 kVAr me konstantë llogaritëse C=60 si dhe kanë vendosur 
per matje GM nr. 87824010 me gjendje të njehsorit elektrik aktiv TL=000000 kWh dhe TU=000000 kWh  
dhe gjendja e njehsorit reaktiv TL=000000 kVAr dhe TU=000000 kVAr me konstantë llogaritëse C=60. 
Ekipi i KEDS-it ka evidentuar se ndërrimi i njehsorit elektrik behet me kërkesë te AMR, njehsori i vjetër 
merret per shqyrtim ne qendrën e kalibrimit dhe se nga matja e rrymave konstantja është ne rregull. 
Bordi i ZRRE konstaton se te dhënat e evidentuara ne procesverbal mbi shpenzimet e regjistruara ne 
GM nr. 50882857 përputhën plotësisht me te dhënat e regjistruara dhe faturuara ne CCP per 
periudhën maj 2023.                     

 
Me datë 11.09.2023 punëtorët e autorizuar të qendrës së kalibrimit kanë bërë shqyrtimin detal të 
njehsorit elektrik nr. 50882857 me gjendje te shpenzimeve TL=17680.864 kWh dhe TU=5744.650 ku 
kanë konstatuar se: njehsori elektrik është ne rregull, njehsori elektrik dy bllombat(vulat) i ka në rregull, 
nga ana e jashtme njehsori elektrik dëmtime nuk ka si dhe gabimi ne matje është -0.19%. Ne 
procesverbal po ashtu është evidentuar vërejtja se: Njehsori elektrik ka te regjistruar energji ne 
2.8.0=00000.005 kWh. Bordi i ZRRE me qellim te sqarimit lidhur me vërejtjen e evidentuar ne 
procesverbal ka kërkuar nga përgjegjësit e qendrës se kalibrimit sqarime dhe se te njëjtat i ka pranuar 
me date 06.12.2023 e ku thuhet se:” Njehsori me nr. 50882857  është njehsor qe ka mundësi te matjes 
ne 2.8.0 qe do te thotë me matje indirekte andaj shohim qe ka pas një vlerë shume te vogël ne minus 
e cila vlere ka mund te shkaktohet edhe gjatë testimit ne laborator mire po ne baze te protokollit duhet 
te evidentohet ne procesverbal”. ZRRE bazuar ne analizat e bëra konstaton se GM nr. 50882857  është 
brenda kufijve te lejuar përcaktuar edhe me Kodin e Matjes se OSSH per njehsorët indirekt te kyçur 
përmes TMRR.                                                               

 
Bordi i ZRRE ka analizuar rrjedhën e energjisë elektrike si dhe listat e leximit dhe konstaton se 

konsumatori ka lexime dhe faturime te rregullta mujore per mes AMR. Bazuar ne rrjedhën e energjisë 

elektrike konstatohet se konsumatori nuk ka dallim ne shpenzimin e energjisë elektrike me te njëjtën 

periudhe te një viti me herët me dy njehsorët elektrik, njehsorin elektrik kontestues nr. 50882857 dhe 

njehsorin e ri nr. 87824010.  Sipas rrjedhës se energjisë shpenzimet mesatare te konsumatorit me 

njehsorin kontestues per periudhën 07/2022 deri ne periudhën 11/2022 është 10,900 kWh kurse me 

njehsorin e ri per periudhën e njëjtë periudha 07/2023 deri ne periudhën 11/2023 është 10,623 kWh. 

Bordi i ZRRE po ashtu ka bere krahasimin e shpenzimeve per periudhën e me hershme dhe konstaton 

se konsumatori edhe per periudha te njëjta kohore me njehsorin kontestues ka ndryshim ne 

shpenzimin e energjisë elektrike. Sipas rrjedhës se energjisë elektrike vërtetohet se mesatarja e 

shpenzimeve me njehsorin kontestues per periudhën 07/2021 deri ne periudhën 11/2021 është 

11,715 kWh.                                       

Bordi i ZRRE bazuar ne te gjitha analizat e bëra përfshi Procesverbali- Protokoli mbi montimin-

demontimin-ndërrimin  e grupit matës nr. 014182 datë  08.06.2023, Protokoli i shqyrtimit te saktësisë 

se matjes të njehsorit elektrik Nr.org.02Nr. 7584 datë 11.09.2023 si dhe nenit 3.6 te Kodit te Matjes së 

Operatorit te Shpërndarjes i cili përcakton kërkesat teknike minimale per njehsorët përkatësisht klasat 

e saktësisë se matjes konstaton se faturimi i konsumatorit per periudhën kontestuese është ne 

përputhje me nenin 28  paragrafit 1 dhe 2 të Rregullës për Kushtet e Përgjithshme të Furnizimit me 

Energji  ku thuhet se: 1. Furnizuesi është i detyruar të sigurojë që konsumatorët të jenë të faturuar për 

energjinë e shpenzuar r dhe për tarifat tjera, sipas strukturës tarifore të përcaktuar dhe në përputhje 

me llojin e tarifës të dakorduar me Konsumatorin (nëse është e aplikueshme), 2. Faturimi i energjisë së 

shpenzuar zbatohet për çdo periudhë të faturimit duke u bazuar në të dhënat e lexuara nga njehsori 

dhe të mbledhura nga Operatori i Sistemit ose Furnizuesi ashtu siç është rënë dakord në kontratën për 

furnizim, ose me tarifa të miratuara nga Rregullatori për konsumatorët që gëzojnë të drejtën e 

shërbimit univerzal dhe furnizuesit të mundësisë së fundit.  

Konsumatori ne ankesën e tij përveç qe konteston faturimin po ashtu konteston edhe mënyrën e 
ndërrimit te njehsorit elektrik përkatësisht ndërrimin e njehsorit elektrik përderisa ka qenë ne proces 
te ankesës si dhe mos prezencën gjatë ndërrimit te njehsorit elektrik. ZRRE informon konsumatorin se 
bazuar ne Ligjin per Energjinë elektrike(LIGJI Nr. 05/L – 085) si dhe Kodin e matjes se OSSH-së, 
Operatori i Sistemit të Shpërndarjes  është përgjegjës përkatësisht pajisjet matëse janë ne pronësi te 
tij. Ne nenin 54 paragrafin 1 thuhet se:” Pajisjet matëse për matjen e energjisë elektrike janë pronë e 
Operatorit të Sistemit të Transmetimit dhe Operatorit të Sistemit të Shpërndarjes, siç përcaktohet në 
Ligjin për Energjinë”.   
                             
Bordi i Zyrës se Rregullatorit per Energji pas analizave të bëra dëshmive dhe argumenteve të paraqitura 

nga palët e ne veçanti rrjedhën e energjisë elektrik, listat e leximit, Procesverbali- Protokoli mbi 

montimin-demontimin-ndërrimin  e grupit matës nr. 014182 datë  08.06.2023, Protokoli i shqyrtimit 

te saktësisë se matjes të njehsorit elektrik Nr.org.02Nr. 7584 datë 11.09.2023, Kodit te Matjes së 

Operatorit te Shpërndarjes dhe Rregullës për Kushtet e Përgjithshme të Furnizimit me Energji, ka 

vendosur si në dispozitivin e këtij vendimi. 

I. Vendimi nxirret në gjuhën shqipe dhe do të përkthehet në gjuhën serbe dhe angleze. Në rast 

të mospërputhjes në mes të versioneve, do të mbisundojë versioni në gjuhën shqipe. 

II. Vendimi hyn në fuqi në datën e miratimit nga Bordi, dhe do të publikohet në faqen elektronike 

zyrtare të ZRRE-së. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Themelore në Prishtinë, Departamenti për Çështje Administrative, brenda tridhjetë (30) ditëve nga 

data e pranimit të Vendimit ose data e publikimit të tij në faqen elektronike të ZRRE-së, cilado që 

ndodhë e fundit. 

Bordi i ZRRE‐së: 
 

        _______________________ 
Ymer Fejzullahu, Kryesues  

 
_______________________ 
Lutfije Dervishi, anëtare 
 
_______________________ 
Gani Buçaj, anëtar 
 

_______________________ 

Arta Isufi, Anëtare 

_______________________ 

Adnan Preniqi, Anëtar 

Vendimi u dërgohet: 

 KOSTT,  

 Konsumatorit K.Ç, “Biz Market” SH.P.K (parashtruesi ankesës Av.F.B) dhe 

 Arkivit të ZRRE-së. 
 

 


